
 

 

 

 

 

Jumat. 09 April 2021 

Ogen: Jeremia 51:41-49  

   Ola Bene Ukurndu 



 

la bene ukurndu, enda sada kata pengapul si  rusur si begi 
nandangi kalak si lit i bas aru ate edandanken pinakit, 
kebenen anggota keluarga, gagal bas usaha entah bas 

dahin. Ola bene ukurndu e ertina tetap erpengarapen, la murah 
putus asa, lit perjuangen ku wari-wari si mbaru. Bagi rusur si begi 
slogan, “di balik hujan ada pelangi”.  
Bageme Dibata mereken pengapul ras semangat man bangsa 
Israel, tupung Israel i taneh pembuangen denga. Nina Dibata, 
‘kelini man bandu i bas rawangKu nari, kiam tadingken kuta 
Babilon. La banci lang Ku runtuhken kerajan Babilon.’ Persinget 
Dibata e gelah Bangsa Israel la putus semangatna di kune idahna 
kerajan Babilon runtuh sebab keruntuhenna e enggo irancang 
Dibata. Kerajan Babilon si nai erkuasa nandangi bangsa-bangsa 
isekelewetna, bangsa si kejam, bangsa si melala erbahan kalak 
mate i doni enda. Emaka nina Dibata enggo seh paksana, Ku 
runtuhken kuta e. Lawit ergulung i babo Babilon, Babilon itutupi 
galumbang-galumbang si ergeruhguh. Kuta-kutana bali ras gurun 
si kerah, dewa-dewana pe kerina iukum, asa ndigan pe lanai 
isembah bangsa doni enda. Tuhu, adi Tuhan enggo erbelas, ise pe 
labo ngasup ngolangisa kai siibelaskenNa e. Bangsa doni enda la 
ngasup naluken Babilon tapi Dibata ngasup erbahan lawit 
ergeruhguh i babona. Arah keruntuhen Babilon enda Dibata 
nuduhken Kuasana man doni enda bagepe man bangsa Israel, 
maka kuasa kai pe si lit i bas doni  enda la ngasup naluken kuasa 
Dibata e, kerina tungkuk man Dibata. Aminna mesangat rawa 
Dibata man Babilon tapi lalap tuduhkenNa ateNa keleng man 
bangsaNa. IpersingetiNa denga bangsa e, gelah ula sengget di 
kune jadi pengukumen e. Bangsa Israel tetap iselamatkenNa amin 
pe tading denga i Babilon. Perbahanen Dibata e erbahansa 
ersurak-surak bangsa-bangsa doni enda kerina. 
Perbahanen Dibata e desken sekalak bapa si mereken keamanen 
man banta, mereken semangat ras pergegeh tupung kita i bas 
perbeben, iapuliNa tupung kita i bas aru ate, ituduhkenna dalan 
pulah tupung  lanai si eteh dalin mulih.  

Keleng ate Dibata erleka 



 

 
 

 

 


